
 
  

CONTRATO DE ARRENDAMENTO DUN LOCAL PARA UBICACIÓN DO 
OBRADOIRO DE HOSTALERÍA DO SALNÉS. 
TRAMITACIÓN URXENTE. LICITACIÓN ELECTRÓNICA. 
VALOR ESTIMADO DO CONTRATO: 54.000,00 € SEN IVE (1 ANO + 2 PRÓRROGAS) 
PRESUPOSTO BASE DE LICITACIÓN: 18.000,00 €; IVE: 3.780,00 €; TOTAL: 
21.780,00 € (1 ANO) 

 

 

DECRETO DE APROBACIÓN DO EXPEDIENTE DE CONTRATACIÓN 

 
A Mancomunidade do Salnés vén desenvolvendo durante os últimos anos un obradoiro 
dual de emprego de hostalería no termo municipal de Sanxenxo; un taller de emprego 
e formación dirixido ás persoas desempregadas de toda a Comarca do Salnés. 
Os obradoiros de emprego configúranse como programas mixtos de emprego e 
formación que ten por finalidade mellorar a ocupabilidade das persoas desempregadas 
mediante a realización de obras ou prestación de servizos de interese xeral e social que 
posibiliten aos alumnos obter unha cualificación profesional que favoreza a súa posterior 
inserción laboral no mercado laboral. 
A realización do proxecto do obradoiro dual de emprego denominado “HOSTALERIA 
DO SALNÉS XIV” está supeditada a financiamento pola Consellería de Promoción de 
Emprego e Igualdade e prevé formación de 20 alumnos/as traballadores/as, distribuídos 
nas especialidades formativas de cociña e restaurante bar co fin de ser inseridos no 
mundo laboral. 
Vista a Resolución, con data de 28 de xullo de 2022, da Consellería de Promoción de 
Emprego e Igualdade, pola que se establece como data prevista para o inicio do “O.E. 
HOSTALERIA DO SALNÉS XIV” o día 03 de outubro de 2022. 
Visto que a Mancomunidade non pode seguir utilizando as instalacións anteriores do 
obradoiro; que a data de inicio do mesmo está próxima e que a Mancomunidade do 
Salnés non dispón dun espazo habilitado para o desenvolvemento de tales actividades, 
resulta imprescindible dispoñer dun local, a fin de impartir a formación ao alumnado-
traballador que participará na próxima edición. 
Visto que na memoria e na subvención concedida pola Consellería determínase que o 
proxecto se vai a desenvolver no concello de Sanxenxo. 
Vista a declaración de urxencia para a tramitación do expediente. 
Vista a memoria xustificativa da necesidade de levar a cabo a contratación externa a 
través do alugueiro dun local que cumpra cos requisitos de idoneidade e salubridade. 
Visto o expediente de contratación incoado para o arrendamento dun local para 
localización do obradoiro de Hostalería do Salnés. 
Redactados o Prego de Prescricións Técnicas (PPT) e o Prego de Cláusulas 
Administrativas Particulares (PCAP). 
Emitidos os informes de Intervención e Secretaría. 
Existindo consignación suficiente na aplicación orzamentaria 22. 241.213.02. 
Á vista das características do contrato, óptase pola adxudicación mediante 
procedemento aberto. 

Visto que, como órgano de contratación, correspóndelle á Presidencia a adxudicación 
do contrato e demais actos precisos para a tramitación do expediente, así como os 
relativos á interpretación, modificación, suspensión ou resolución do mesmo. 
Examinada a documentación que o acompaña; visto o informe de Secretaría e, de 
conformidade co establecido no artigo 117 da lei 9/2017, do 8 de novembro, de 
Contratos do Sector Público, pola que se traspoñen ao ordenamento xurídico español 
as Directivas do Parlamento Europeo e do Consello 2014/23/UE e 2014/24/UE, do 26 
de febreiro de 2014, esta PRESIDENCIA RESOLVE: 

PRIMEIRO.- Aprobar o expediente de contratación privada, mediante concurso público, 
de arrendamento dun local para situar o obradoiro de hostalería do Salnés no termo 
municipal de Sanxenxo. 
SEGUNDO.- Aprobar a tramitación urxente do expediente de contratación. 
TERCEIRO.- Autorizar o gasto con cargo á aplicación orzamentaria 22.241.213.02. 
CUARTO.- Aprobar o Prego de Prescricións Técnicas (PPT) e o Prego de Cláusulas 
Administrativas Particulares (PCAP). 
QUINTO.- Publicar o anuncio de licitación no perfil de contratante co contido 
contemplado no anexo III da Lei 9/2017 do 8 de novembro, de Contratos do Sector 
Público para a presentación de ofertas durante o prazo de 15 días naturais desde o día 
seguinte ao da publicación. 
SEXTO.- Publicar no perfil de contratante toda a documentación integrante do 
expediente de contratación, en particular, o Prego de Prescricións Técnicas (PPT) e o 
Prego de Cláusulas Administrativas Particulares (PCAP). 
 
Mándao e asínao a Presidenta, do que eu, como secretaria, dou fe. En Cambados, á 

data da firma electrónica. 
 

LA PRESIDENTA,     LA SECRETARIA,   
Marta Giráldez Barral    Mª Carmen Merino Moína 

